
Садуақасов А.А. 
Тележурналистика тәлімгері 
Биыл, Қазақстанның тәуелсіздгіне 30 жыл толды! Тағы да 
сол алғаш тәуелсіздік алған кезді еске аламын. 1993 жыл, біз 30 
жуық бала алғаш журналистика факультетінің есігін қуанышпен 
ашып, Тауман Амандосов ағамыздың атындағы аудиторияда 
шүйіркелесіп, танысып жатырмыз. Кім? Қайдан келді? Ертең 
кімнің сабағы болады?, – деген сияқты сұрақтар қойылып жатыр. 
Сол жылы оқуға түскен студенттердің ішінде тағы 10 адам ұйғыр 
тобы, 6-7 адамдай халықаралық журналистика тобы болды. 
Жалпы жуналитскада тобында белгілі ақын, жыршы, әңгіме 
жазатын ұлдар мен қыздар көп болды. Соның ішінде «Спорт» 
газетінде бірнеше жыл жұмыс істеп келген, жасы бізден ересектеу 
марқұм Бейсен Құранбек бірден көзге түсті. Ол, біз сияқты аңқау 
«балмұздақтарға» ағалық ақылын айтып, жөн сілтеп жүрді. Сол 
кедері біздің топта және курста оқыған, бүгінде аты елімізге 
белгілі: Айдос Үкібай, Алуа Мырзаханова, Жазира Бегалы, 
Қарлыға Мысаева, Гүлмира Әбіқай, Бағдат Мәжитов, Дәурен 
Садуақас, Ғабит Абзалбеков, Сағынш Намазшамова, Ахмет Аляз 
т.б. студенттер үздік оқыдық. 
Әрине ол кездегі біздің Темірбек Қожакеев ағамыз бастаған 
ұстаздарымыз да мықты еді («Сатира жанрлары» деген пәнінен 
дәріс алдық-авт.). Олар: М. Барманқұлов, Н. Омашев, З. Қабдолов, 
Б. Жақып, Тұрымтай апай, А. Мархабаев, Т. Бекниязов, А. Шәріпов, 
Б. Омаров, К. Қабылғазина, Л. Ахметова, М. Қабанбаев, 
Д. Баялиева, Р. Алтынбекова, А. Мектеп, Ә. Молдабек, Ш. 
Нұржановалар 
болды. Осындай ұстаздардан тәлім алған біздің топ 
«өте мықты» болды десем артық айтпаған болармын. 
Бұл күнде осы ағалар, апайлармен әріптес ретінде көп 
жылдардан бері жұмыс істесіп келемін. Сондықтан өзімді бақытты 
санаймын. Университет қабырғасында оқып жүргенде Нұржанова 
Шәрипа апай бізге тележурналистика сабағынан дәріс беретін 
жас апай болатын. Шәрипа апаймен алғаш рет солай тобмызмен 
бірге таныстық. Алғашқыда қатал көрінгенімен ол оқтушының 

сабағын қызыға тыңдап, жақсы меңгеріп кеттік. Себебі сол кезде 
бәріміздерлік тележурналист болуды армандадық. Тапсырмалар 
алып бейнематериалдар түсіріп машықтанатынбыз, бірінші 
курстың студенттеріне ол өте қызықты болды. Кейін келе жоғары 
курстарға барғанда біздің студенттер «31-арна», «КТК», «ТАҢ» 
арналарына тәжірибенден өтуге бара бастады. 



Міне, университет бітіргенімізге 30 жылдай уақыт болыпты. 
Шәрипа апаймен әліде талай түлектер араласып-құраласып 
тұрады. Шәкірттері арасында және әріптестері арасында үлкен 
беделге ие, алыс-жақын шет елдердегі ғалымдар сыйлап жылы 
лебіздерін білдіріп жатады. Ол кісіні барлығы адам ретінде, 
ғалым ретінде де жақсы көріп бағалайды. 

